
Len luo toko marut se orek in Cana, sie siti srisrik
in acn Galilee. Nina kial Jesus el tuh oasr we, na
Jesus ac mwet tumal lutlut elos wi pac suliyuk nu 
ke marut sac. 



Ke pacl se lisr wain ah, nina kial Jesus el fahk
nu sel, “Lisr wain uh.” Na nina kial el fahk nu 
sin mwet kulansap uh, “Oru ma nukewa ma el
fahk kowos in oru.”



Jesus el fahk nu sin mwet kulansap uh, 
“Nwakla sufa inge ke kof.” Na elos nwakla
nwe ke na nwanala. Na el fahk nu selos, 
“Inge, utiya kutu kof an ac usla nu yurin
mwet se ma liyaung kufwa uh.” 



Elos usla kof ah nu yorol, ac el ema tuh na ekla nu ke
wain. El tiana etu lah wain inge tuku ya me (tusruktu
mwet kulansap ma utiya
kof ah elos etu). 



Ouinge el pangonma mukul se ma ac marut ac fahk nu 
sel, “Mwet uh mutana srukak wain wowo meet, na tukun
mwet uh ac nim yohk kac, 
elos fah srukak wain ma 
tia arulana wo. A kom
sruokya na wain ma wo 
uh nwe ke pacl se inge!”



Jesus el oru mwenmen se oemeet inge in Cana in 
Galilee. El akkalemyela wolana
lal we, ac mwet tumal
lutlut elos lulalfongel.



Jesus el som nu in lohm sel Peter, ac el liye nina kien
mutan kial Peter, folla manol ac el oan
fin mwe oan kial. 



Jesus el kahlye paol, ac musen fol lal som lukel, na el
tukakek ac mutawauk in kulansap nu sel Jesus.



Ke ekela tukun faht uh tili, mwet uh usalosla nukewa su
mas ac oayapa elos su oasr demon yorolos nu yurin
Jesus. Mwet nukewa in 
siti sac fahsreni nu 
ke mutun lohm sac. 



Jesus el akkeyala mwet puspis su maskin kain in mas 
puspis, ac lusla pac demon puspis; a el tia lela demon 
uh in kaskas ke sripen elos etu lah su el uh.



Mwet nukewa srike na in kahlilya, mweyen ku na yohk
tuku kacl me, ac akkeyalosla nukewa.



Na ke Jesus el fahkak kas lun God nu selos, mukul
akosr tuku us sie mwet musen ul nu yorol. 



Tusruktu ke sripen iktokla lohm uh, 
elos tia ku in kalukyang in usak
mwet mas sac nu yurin Jesus.



Ouinge elos fanyak ac ikasla
mangon lohm uh suwosna nu ke
acn se Jesus el muta we. 
Na elos koela kilus se ma 
mwet ul sac oan fac. 



Ke Jesus el liye lupan lulalfongi lalos, el fahk nu sin 
mwet ul sac, “Wen nutik, 
ma koluk lom nunak
munas nu sum.” 
“Nga fahk nu sum, 
tuyak, srukak
mwe oan kiom ac 
som nu lohm sum ah!”



Jesus el sroang nu fin oak soko, ac mwet tumal lutlut
welul. In kitin pahl ah na eng na
upa se tuhyak in lulu uh, 
ac oak uh apkuranna
in moti. A Jesus el motul. 



Ac Jesus el fahk, “Efu ku komtal sangeng? Efu ku srikla
fuk lulalfongi lomtal an!” Na el tukakek, ac sap ku nu sin 
eng uh ac noa uh, na in pacl sacna arulana mihsla. 
Elos nukewa arulana fwefela ac fahk, 
“Mwet na fuka se inge? 
Finne eng uh ac noa
uh elos aksol pac!”



40 60

Tuh God El lungse faclu ouinge: El 
ase Wen sefanna natul, tuh elos
nukewa su lulalfongi in el fah tia

misa, a elos fah eis
moul ma pahtpat. 



Rome 3:23 
mwet nukewa orekma koluk, ac elos nukewa tia sun lupan

wolana se ma God El akoo nu selos. 

Rome 6:23 
Tuh molin ma koluk pa misa; a mwe kite lun God pa moul

ma pahtpat yurin Christ Jesus Leum lasr.

Hebrew 9:27 
Oakiyuki tuh kais sie mwet in misa pacl se, na toko elos fah 

nununkeyuk sin God. 



Ephesus 2:8,9 
Tuh ke lungkulang lun God, kowos moliyukla ke lulalfongi. 

Tia ma kowos sifacna oru, a mwe kite sin God me. 
Ke sripen tia ma ke orekma lun mwet, na wangin

mwet in ku in konkin kac. 

Rome 10:9,10 
Kom fin fahkak lemtulauk lah Jesus el Leum, ac lulalfongi
ku lah God El akmoulyalak liki misa, kom ac fah moulla. 

Tuh ke lulalfongi lasr kut aksuwosyeyuk yurin God, 
ac kut eis moul ke sripen fahkak lasr. 



John 3:16,17 
Tuh God El lungse faclu ouinge: El ase Wen sefanna natul, 
tuh elos nukewa su lulalfongi in el fah tia misa, a elos fah 

eis moul ma pahtpat. Tuh God El tia supwama Wen natul in 
tuh nununku faclu, a tuh faclu in eis moul kacl. 

Sie John 5:11-13 
Pa inge ma loh lun God: God El ase nu sesr moul ma 
pahtpat, ac kut eis moul se inge sin Wen natul. Kutena

mwet su Wen el oasr yorol, oasr moul in el. Kutena mwet
su Wen nutin God el tia oasr yorol, wangin moul in el. 

Nga simis ma inge nu suwos, tuh kowos fah etu lah moul
ma pahtpat oasr yuruwos — aok, kowos su

lulalfongi ke inen Wen nutin God. 

